
Lub tsev menyuam yog dabtsi?
Lub tsev menyuam yog ib yam khoom nrog cev nyob rau 
hauv tus pojniam lub qab plab. Thaum uas tus pojniam 
muaj menyuam, tus menyuam mos yuav loj hlob hauv 
nws lub tsev menyuam.

Mob khees xaws rau lub tsev 
menyuam yog dabtsi?
Hom khees xaws no tshwm sim thaum uas cov keeb nqaij 
nyob rau hauv lub tsev menyuam txawv txav thiab loj hlob 
tuaj yam uas tswj tsis tau lawm. Feem ntau tus mob pib hauv 
cov ntug tsev menyuam. Nws kuj pib tau rau ntawm cov 
nqaij los yog lwm cov nqaij ntawm lub tsev menyuam.

Vim li cas cov pojniam thiaj li tau 
tus mob khees xaws rau lub tsev 
menyuam?
Tsis muaj leej twg paub meej, tiamsis tej zaum cov roj 
ntsha estrogen kuj yuav muaj tej yam ntsig txog rau thiab. 
Txhua tus pojniam lub cev tsim cov roj ntsha estrogen 
thiab cov progesterone. Yog tias muaj txaus nkaus xwb, 
cov roj ntsha no yeej pab tau zoo. 

Thaum uas ib tug pojniam twg muaj cov roj ntsha estrogen 
ntau dhau thiab ntev loo lawm, kev mob khees xaws rau lub 
tsev menyuam tuaj yeem pib muaj tuaj. Qhov nov tuaj yeem 
tshwm sim nyob rau ntau txoj hau kev uas cov pojniam tsis 
muaj txoj hau kev twg los mus tswj tau.

Ib tug pojniam twg muaj feem ntau yuav muaj cov roj 
ntsha estrogen ntau dhau yog tias:

 l Nws lub cev hnyav dhau (rog dhau).
 l Nws siv cov tshuaj roj ntsha estrogen pab pojniam 

yam tsis muaj progesterone rau txoj kev lub cev ntas.
 l Nws ib txwm tsis tau muaj menyuam los yog yug 

menyuam dua los li.
 l Nws pib coj khaub ncaws thawj zaug ua ntej hnub 

nyoog muaj 12 xyoos.
 l Nws pib tsis coj khaub ncaws tom qab hnub nyoog 

55 xyoos.

Puas muaj lwm yam kev pheej 
hmoo?
Cov kws kho mob tsis paub meej hais tias dabtsi ua rau 
mob khees xaws rau lub tsev menyuam. Tiamsis, ib tug 
pojniam twg muaj feem ntau dua uas yuav tau tus mob 
yog tias:

 l Nws muaj hnub yog tshaj 50 xyoo lawm.
 l Nws lub cev tsis coj khaub ncaws lawm.
 l Yav tag los nws tau muaj menyuam nyuaj kawg li.
 l Nws tau muaj teeb meem rau nws lub tsev menyuam 

los yog nws cov zaus qe.
 l Muaj tsawg tshaj li 5 zaug coj khaub ncaws tauj ib 

xyoos thaum uas nws tseem hluas.
 l Nws muaj cov txheeb ze hauv tsev neeg uas tau muaj 

mob khees xaws rau lub tsev menyuam, rau cov zaus 
qe, los yog hnyuv loj.

Nug koj tus kws kho mob txog lwm yam teeb meem kev 
noj qab haus huv uas tej zaum yuav ua rau koj muaj kev 
pheej hmoo siab dua tuaj. 

Yam dab tsi thiaj li ua rau muaj 
feem tsawg dua uas yuav tau tus 
mob no?
Muaj ntau yam uas tej zaum yuav pab tau:

 l Siv tshuaj noj tswj tsis pub muaj menyuam.
 l Tswj kom lub cev tsis muaj mob.
 l Hom khaj ib ce kom txaus.
 l Tswj koj cov ntshav muaj piam thaj yog tias koj mob 

ntshav qab zib.
 l Noj koj cov tshuaj yog tias koj muaj ntshav siab.
 l Noj cov progesterone yog tias koj siv cov estrogen 

thaum lub caij lub ces ntas tas lawm.

Tas nrho cov no kuj yuav pab tiv thaiv tau lub tsev 
menyuam.

Pojniam Yuav Tsum Paub Dabtsi Txog Ntawm
Mob Khees Xaws rau lub Tsev Menyuam

Cov kev kuaj los yog kev ntsuam 
xyuas uas yuav ua yog dabtsi?
Ib qho kev kuaj ncauj tsev menyuam los yog kuaj plab 
mos tej zaum yuav pab nrhiav tau qhov teeb meem.

Tej zaum yuav tau txiav ib qho nqaij mus kuaj mob khees 
xaws. Tus kws kho mob yuav muab ib qho nqaij los 
ntawm lub tsev menyuam. Tej zaum koj yuav hnov mob 
ib teg ib teg.

Tus kws kho mob yuav kom coj mus kuaj lwm yam raws 
li qhov uas tsim nyog.

Yuav ua li cas yog tias kuaj pom 
mob khees xaws lawm?
Muaj ntau txoj kev los mus kho tus mob khees xaws no. 
Kev kho mob yuav muaj kev phais, kev siv fais fab tua, 
thiab kev fais fab ncu rau kom tuag, los yog tshuaj ntxiv 
roj tsha hormones. Yim muab kho ntxov, yim zoo dua.

 l Nug koj tus kws kho mob yog xav paub ntxiv. 
 l Qhia koj tus kws kho mob yog tias koj muaj tej co 

yam ntxwv mob txawv txav.
 l Nug koj tus kws kho mob raws cov lus nug uas koj 

muaj txog koj txoj kev noj qab haus huv.

Saib xyuas kev noj qab haus huv kom zoo rau koj thiab 
cov neeg uas koj hlub tshua!

Yog xav paub ntxiv, mus saib:
 l U.S. Preventive Services Task Force  

www.uspreventiveservicestaskforce.org

 l CDC Txoj Kev Khiav Haujlwm Kom Muaj Kev 
Txawj Ntse  
www.cdc.gov

 l National Cancer Institute  
www.cancer.gov/cancer

 l National Library of Medicine  
www.ncbi.nlm.nih.gov

Koj yuav tsum ceev faj txog yam 
dabtsi?
Tus yam ntxwv mob uas muaj heev tshaj plaws ntawm 
tus mob khees xaws rau lub tsev menyuam yog los ntshav 
los ntawm lub qhov chaw mos los uas zoo tsis thooj li 
niaj zaus. Qhov no kuj yuav yog ib qhov kev los ntshav 
twg uas koj tsis ras txog. Hu rau koj tus kws kho mob yog 
tias koj: 

 l Los ntshav los yog nrog ntshav tom qab sib deev.
 l Los ntshav nyob rau lub caij koj coj khaub ncaws.
 l Muaj ib zaug kev coj khaub ncaws uas ntev dua los 

yog nws heev dua niaj zaus.

Muaj lwm qhov yam ntxwv uas tej zaum koj ho yuav 
pom. Nco ntsoov qhia koj tus kws kho mob yog tias koj: 

 l Los ntshav los yog los kua tom qab uas koj cev ntas 
tag.

 l Los kua ntawm lub chaw mos los tom qab lub cev 
ntas tag lawm.

 l Koj hnov sib zog nias los yog mob sab hauv koj lub 
plab.

Cov yam ntxwv no kuj yog tshwm sim los ntawm lwm 
yam los kuj muaj. Nrog koj tus kws kho mob tham kom 
paub meej. Tsis txhob tos. Koj txoj kev noj qab haus huv 
yog qhov tseem ceeb. 

Muaj yam uas koj ua tau
Cov mob khees xaws raug kuaj tau ntau zaus heev vim 
cov pojniam pom tej yam txawv txav thiab lawv qhia rau 
lawv cov kws kho mob. Paub hais tias yam twg yog yam 
uas koj lub cev nyob tus li qub. Yog tias koj pom muaj tej 
yam txawv txav, mus ntsib koj tus kws kho mob. 

Txhua tus pojniam yuav tsum: 

 l Nug koj tus kws kho mob hais tias saib koj yuav 
tsum mus kuaj mob heev npaum li cas.

 l Mus kuaj plab mos pib hnub nyoog 21 xyoos.
 l Mus kuaj plab mos heev li heev tau raws li koj tus 

kws kho mob hais.
 l Qhia rau koj tus kws kho mob txog tej qho yam 

ntxwv los yog kev txawv txav uas koj pom hauv koj 
lub cev.

